
Semináriu akollamentu lejizlatura datoluk (III) Parlamentu Nasionál 
 

Parlamentu Nasionál Timor-Leste konvida eis Prezidente Parlamentu (Asembleia Nasionál) 
Portugal no Cabo Verde nian, Dr. Jaime Gama ho Dr. Aristides Lima mai Timor-Leste hodi fó 
no fahe koñesimentu no esperiénsia kona-ba distribuisaun tarefa iha Parlamentu Nasionál.  

 
Objetivu semináriu ne’e atu introdús ho kle’an kona-ba knaar Parlamentu Nasionál, liu-liu 
distribuisaun tarefa iha Parlamentu Nasionál ba deputadu Timoroan sira, prinsipalmente ba 
deputadu foun sira.  

 
JSMP apresia tebes inisiativa kapasitasaun ba Parlamentu Nasionál Lejizlativu Datoluk (III) 
nian ne’e no fiar katak ho esforsu hirak ne’e,  deputadu bele hala’o sira nia knaar hodi di’ak no 
efikaz, hodi servi povu tomak nia interese durante sira nia mandatu, dehan Diretór Ezekutivu 
JSMP, Luis de Oliveira Sampaio.  

 
Semináriu ne’e hala’o iha PN ho durasaun loron lima (5), hahú hosi 5 ba 7 no 10 ba 11 Setembru 
2012. Tema sira semináriu ba loron dahuluk nian kona-ba; “Kompeténsia Prezidente Parlamentu 
Nasionál, Kompeténsia Jerál Meja, Sesaun Plenária, Orden Dia (Ajenda), Uzu Palavra ho 
Deliberasaun no Votasaun”.  
 
Loron daruak nian sei aprezenta kona-ba; “Mandatu Deputadu, Podér no Devér Deputadu, 
Kondisaun Ezersísiu, Falta, Krime Responsabilidade Titulár sira Kargu Polítiku nian no 
Imunidade, Podér no Direitu Bankada Parlamentár, Dixiplina Votu, Konferénsia Reprezentante 
sira Bankada Parlamentár no Direitu Opozisaun nian”.  
 
Tuir mai ba loron datoluk sei deskuti kona-ba; “Komisaun Espesializada Permanente, 
Autórizasaun Lejizlativa, Apresiasaun Aktu Lejizlativu sira Governu nian.  
 
Iha loron dahaat nian sei koalia kona-ba; ”Apresiasaun Programa Governu, Votu Konfiansa, 
Mosaun Sensura, Pergunta ba Governu, Interpelasaun ba Governu, Petisaun, Inkéritu, Orsamentu 
Jerál Estadu (OJE), Ezekusaun OJE, Promulgasaun  no Veto Dekretu sira PN nian, Fiskalizasaun 
Abstrata Konstitusionalidade, Kámara Konta”.  
 
Seminariu ne’e sei konklui iha sesaun dalima kona-ba; “Delegasaun Parlamentár, Grupu 
Amizade Parlamentár, Podér PN iha nivel Internasionál, UIP, AP-CPLP. 
 



Atu hetan informasaun kle’an favor kontaktu direitamente: 

Luis de Oliveira Sampaio 

Diretór Ezekutivu JSMP 

Diresaun e-mail: luis@jsmp.minihub.org 

Landline: 3323883/7295795 


